
 

 
 

 
 
 
 

Reykjavík, 10. mars 2025 
MSS25030026 

 
Borgarráð 
 
 
 
Þórðarhöfði 4 – aðilaskipti á lóðum merktar G og H. 
 
Óskað er eftir að borgarráð samþykki að Reys 4 ehf. kt. 461124-1190 verði nýr lóðarhafi 
á lóðunum merktar G og H á fylgiskjali 1. Aðilaskiptin verði samþykkt með fyrirvara um 
að Reys 4 ehf. undirriti hjálagaðan viðauka V við kaupsamning dags. 22. mars 2007 
ásamt síðari viðaukum um lóðina Þórðarhöfða 4. 
 
Greinargerð: 
Þann 22. mars 2007 gerðu Eignasjóður Reykjavíkurborgar, kt. 621102-2220, sem 
seljandi, og Árland ehf., kt. 420307-3060, sem kaupandi, með sér kaupsamning um 
lóðina Þórðarhöfða 4 í Reykjavík, landeignanúmer L210891, um 46.208 m2 að stærð. 
Þann 13. janúar 2023 voru samþykkt aðilaskipti þannig að Þorpið 6 ehf. tók við öllum 
réttindum og skyldum Árlands skv. fyrrgreindum kaupsamningi, með síðari breytingum. 
Jafnframt var samþykkt að Reykjavíkurborg fengi fullt umráð yfir svæðum sem fara undir 
borgarlínu, skólalóð og annað borgarland auk bragga sem standa á svæðinu.  

Þórðarhöfða 4 hefur verið skipt upp í sjö minni lóðir merktar G, H, I, J, K, M og N á 
deiliskipulagsvæðinu og hefur Þorpið 6 ehf. komist að samkomulagi við Reys 4 ehf. um 
kaup á byggingarrétti á tveimur lóðanna G og H. 
 
 
 
 

Þorsteinn Gunnarsson 
borgarritari 

 
 
Hjálagt: 

1. Fylgiskjal 1 – Loftmynd. 
2. Kaupsamningur um lóðina Þórðarhöfða 4. Dags. 22. mars 2007. 
3. Viðauki við Kaupsamninginn dags. 21. júní 2019. 
4. Viðauki II dags. 13. janúar 2023. 
5. Viðauki III dags. 11. júlí 2024. 
6. Viðauki IV. undirritaður 11 og 12. febrúar 2025. 
7. Viðauki V. ódagsettur og óundirritaður. 

  MSS22010184 

Viðauki II 

við kaupsamning dags. 22. mars 2007 og viðauka 21. júní 2019 

 um lóðina Þórðarhöfða 4 í Reykjavík  

 

1. gr.  

Forsaga 

Þann 22. mars 2007 gerðu Eignasjóður Reykjavíkurborgar, kt. 621102-2220, sem seljandi, og Árland 

ehf., kt. 420307-3060, sem kaupandi, með sér kaupsamning um lóðina Þórðarhöfða 4 í Reykjavík, 

landeignanúmer L210891, um 46.208 fermetrar að stærð.  

Þann 14. ágúst 2007 gerðu Eignasjóður Reykjavíkurborgar, kt. 621102-2220, sem lánveitandi, og Árland 

ehf., kt. 420307-3060, sem lántaki, með sér lánssamning í erlendum myntum að andvirði  200.000.000 

kr.  

Þann 23. janúar 2009 var gert samkomulag um skuldajöfnuð vaxtakrafna.  

Þann 1. mars 2014 var gerður viðauki við lánssamninginn frá 14. ágúst 2007 þar sem láninu var breytt í 

óverðtryggt lán með breytilegum vöxtum.  

Þann 1. desember 2014 var gerð breyting á samkomulagi um skuldajöfnuð vaxtakrafna frá 23. janúar 

2009. 

Þann 21. júní 2019 var gerður viðauki við framangreindan kaupsamning þar sem honum var breytt úr 

kaupsamningi um eignarlóð í úthlutun á leigulóðarréttindum og kaup á byggingarrétti, auk þess sem 

ýmsar fleiri breytingar voru gerðar. Í 2. gr. viðaukans kemur fram að viðaukinn sé byggður á þeirri 

forsendu að samþykkt heildarbyggingarmagn á lóðum skv. 1. gr. verði um 80.000 brúttó fermetrar fyrir 

íbúða- og atvinnuhúsnæði (ofanjarðar) og þar af verði atvinnuhúsnæði að hámarki 20%. 

Þann 1. apríl 2020 var ritað undir yfirlýsingu um kvaðir á lóðinni Þórðarhöfða 4. 

 

2. gr.  

Inngangur 

Árland ehf. hefur nú komist að samkomulagi við Þorpið 6 ehf., kt. 450521-1160 um kaup á 

byggingarrétti á lóðinni Þórðarhöfði 4, sbr. kaupsamning milli Árlands ehf. og Þorpsins 6 ehf., dags. 29. 

október 2021 og viðauka dags. febrúar 2022.  

Af því tilefni gera Eignasjóður Reykjavíkurborgar, Árland ehf. og Þorpið 6 ehf. með sér viðauka þennan.  

Samhliða undirritun viðauka þessa er gerður viðauki við lánssamning, dags. 14. ágúst 2007. 

  

3. gr.  

Fasteignagjöld og önnur opinber gjöld 

Þorpið 6 ehf. greiðir að fullu fasteignagjöld og vatns- og fráveitugjöld frá 1. janúar 2022. Eignasjóður 

Reykjavíkurborgar hefur þegar greitt fasteignagjöld og vatns- og fráveitugjöld fyrir árið 2022. Þorpið 6 

ehf. greiðir andvirði þeirra, þ.e. 11.467.448 kr. til Reykjavíkurborgar við undirritun viðauka þessa, inn 

á reikning 334-26-54780, kt. 570480-0149. 

 

Reykjavíkurborg greiðir fasteignagjöld af Þórðarhöfða 4 frá og með afhendingu, sbr. 6. gr.  

 

Þorpið 6 ehf. greiðir fasteignagjöld af Breiðhöfða 9, 15 og 27 fyrir allt árið 2023 sem og vatns og 

fráveitugjöld.  

4. gr.  

Eftirstöðvar kaupverðs byggingarréttar, ráðstöfun greiðslna o.fl. 

Eftirstöðvar kaupverðs byggingarréttar uppreiknaðar m.v. 12. janúar 2023 eru 1.472.676.906 kr. Í 

fjárhæð eftirstöðva skv. framansögðu hefur ekki verið tekið tillit til ákvæða kaupsamnings um frádrátt 

frá lokagreiðslu, sbr. meðal annars 4. mgr. 3. gr. kaupsamnings, sbr. viðauka undirritaðan 21. júní 2019. 

Auk þess er óuppgerður lánasamningur, dags. 14. ágúst 2007, staða hans er að teknu tilliti til 

skuldajöfnunar vaxtakrafna, sbr. samkomulag dags. 23. janúar 2009, er  200.000.000 kr. 

Lóðir sem nefndar eru nr. 10, 11 og 12 í viðauka frá 21. júní 2019, heita nú Breiðhöfði 9, 15, og 27. 

Þessar lóðir eru á skipulagssvæði nr. 1 á Ártúnshöfða en aðrar lóðir sem nefndar eru í viðauka frá 21. 

júní 2019 tilheyra öðrum skipulagssvæðum á Ártúnshöfða. Deiliskipulag fyrir Elliðaárvog/Ártúnshöfða, 

svæði 1 – Krossamýrartorg á Ártúnshöfða hefur tekið gildi. Samkvæmt deiliskipulaginu er 

byggingarmagn ofanjarðar á lóðunum Breiðhöfða 9, 15 og 27 30.800 m2. Í framangreindum viðauka er 

gert ráð fyrir að kaupandi fái í sinn hlut um 80.000 m2 og að auk lóðanna Breiðhöfði 9, 15 og 27 (þá 

lóðir 10, 11 og 12) fái kaupandi í sinn hlut lóðir 3, 14, 15, 24 og 25. Miðað við fyrirliggjandi 

deiliskipulagstillögu er áætlað að lóðir E, H, I, J, K, M og N komi í hlut kaupanda.   

Þorpið 6 ehf. ábyrgist að innan 60 daga frá undirritun viðauka þessa verði tryggingaskjölum aflétt af 

Þórðarhöfða 4, landeignanúmer L210891, fasteignanúmer F2042941, þó eigi síðar en tveimur dögum 

eftir athugasemdalausri þinglýsingu nýs tryggingabréfs. Samhliða verður lánssamningur, dags. 14. ágúst 

2007, gerður upp.  

Þegar búið er að aflétta tryggingaskjölum af Þórðarhöfða 4, L210891, og greiða upp lánssamning dags. 

14. ágúst 2007, fellst Reykjavíkurborg á að ráðstafa þeim innborgunum sem þegar hafa verið greiddar 

samkvæmt kaupsamningi, dags. 22. mars 2007, og viðauka við hann, sem innborgun inn á 

byggingarréttargreiðslu vegna lóðanna Breiðhöfði 9, 15 og 27, að því marki sem nauðsynlegt er til að 

byggingarréttargreiðsla vegna lóðanna Breiðhöfði 9, 15 og 27 verði að fullu greidd. Að þessu loknu 

verður gerður lóðarleigusamningur um lóðirnar Breiðhöfði 9, 15 og 27.  

Lóðarleigusamningar fyrir íbúðahúsalóðir verða til 75 ára. Lóðarleigusamningar fyrir atvinnuhúsalóðir 

verða til 50 ára. Lóðir þar sem skipulag heimilar íbúðir og atvinnustarfsemi skilgreinast sem 

íbúðahúsalóðir. 

 

5. gr.  

Deiliskipulag 

Stærðir íbúða á lóðum Breiðhöfði 9, 15 og 27 eru sem segir í samþykktu deiliskipulagi og aðilar hafa 

kynnt sér og gera ekki athugasemdir við.  

 

6. gr.  

Afhending svæða og bragga til Reykjavíkurborgar 

Reykjavíkurborg skal fá full umráð og teljast eigandi svæða sem fer undir borgarlínu, skólalóð og annað 

borgarland skv. deiliskipulagi samhliða útgáfu lóðarleigusamnings fyrir lóðirnar Breiðhöfða 9, 15 og 

27, sjá fylgiskjal nr. 2.  

Á hluta þess svæðis eru 12 braggar sem Árland ehf. hefur leigt út til Reykjavíkurborgar o.fl. aðila. Við 

undirritun viðauka þessa verður Reykjavíkurborg eigandi allra braggana og tekur yfir sem leigusali og 

tekur að sér að öllu leyti kostnað vegna þeirra, s.s. vegna viðhalds og/eða niðurrifs þeirra. Árland ehf. 

og Þorpið 6 ehf. afhenda Reykjavíkurborg þá leigusamninga sem gilda um braggana og tengiliði.   

 

 

7. gr.  

Kvaðayfirlýsing 

Samhliða viðauka þessum undirrita aðilar nýja kvaðayfirlýsingu, til samræmis við það sem áður hefur 

verið um samið, sem þinglýst verður á lóðirnar þar sem fram kemur m.a. kvöð um að allt að 20% íbúða 

á lóð skuli vera leiguíbúðir, stúdentaíbúðir, búseturéttaríbúðir, leiguíbúðir Félagsbústaða hf. og/eða 

íbúðir fyrir aldraða, og kaupréttur Félagsbústaða hf. á allt að 5% íbúða á hverri lóð á umsömdu verði. 

 

 

 

 

8. gr.  

Annað 

Þorpið 6 ehf., kt. 450521-1160 og Eignasjóður Reykjavíkurborgar, kt. 621102-2220, staðfesta með 

undirritun sinni á viðauka þennan að hafa kynnt sér framangreind skjöl og gengist undir ákvæði þeirra 

að öllu leyti.  

Árland ehf., kt. 420307-3060, staðfestir með undirritun sinni á viðauka þennan samþykki sitt fyrir 

framangreindum aðilaskiptum.  

Kaupsamningur, dags. 22. mars 2007, og viðauki, dags. 21. júní 2019, skulu að öðru leyti en að framan 

greinir halda gildi sínu í öllum atriðum.  

Viðauki þessi er gerður í þremur samhljóða eintökum og skal hver samningsaðili halda eftir einu eintaki. 

Aðilaskiptin voru samþykkt í borgarráði þann 10. febrúar 2022. 

 

Reykjavík, __. janúar 2023 

 

_________________________________    ____________________________  

F.h. Eignasjóðs Reykjavíkurborgar    F.h. Þorpsins 6 ehf. 

      

    _________________________________  

F.h. Árlands ehf. 

 

 

Fylgiskjöl: 

1. Útreikningur eftirstöðva kaupverðs byggingarréttar. 

2. Tilgreining svæða sem falla til Reykjavíkurborgar. 

 







 

 

Viðauki IV  

við kaupsamning, dags. 22. mars 2007 og ásamt síðari viðaukum um lóðina 
Þórðarhöfða 4 í Reykjavík 

 

Þann 22. mars 2007 gerðu Eignasjóður Reykjavíkurborgar, kt. 621102-2220, sem seljandi, 
og Árland ehf., kt. 420307-3060, sem kaupandi, með sér kaupsamning um lóðina 
Þórðarhöfða 4 í Reykjavík, landeignanúmer L210891, um 46.208 m2 að stærð 
(„samningurinn“). 

Þann 21. júní 2019 var gerður viðauki við samninginn þar sem samningnum var breytt úr 
kaupsamningi um eignarlóð í samning um úthlutun á leigulóðarréttindum og kaup á 
byggingarrétti, auk þess sem ýmsar fleiri breytingar voru gerðar („viðauki I“). Í 2. gr. 
viðauka I kemur fram að viðauki I sé byggður á þeirri forsendu að samþykkt 
heildarbyggingarmagn á lóðum skv. 1. gr. verði um 80.000 brúttó fermetrar fyrir íbúða- og 
atvinnuhúsnæði (ofanjarðar) og þar af verði atvinnuhúsnæði að hámarki 20%.  

Þann 1. apríl 2020 var ritað undir yfirlýsingu um kvaðir á lóðinni Þórðarhöfða 4. 

Þann 13. janúar 2023 var undirritaður viðauki II við samninginn, eins og honum var breytt 
með viðauka I. Með viðauka II voru gerð aðilaskipti þannig að Þorpið 6 ehf. tók við öllum 
réttindum og skyldum Árlands skv. fyrrgreindum samningi, sbr. viðauki I.. Jafnframt var 
gerð sú breyting að Reykjavíkurborg fékk full umráð yfir svæðum sem fara undir 
borgarlínu, skólalóð og annað borgarland auk bragga sem standa á svæðinu.  Með 
viðauka II var jafnframt  gert uppgjör vegna lóðanna Breiðhöfði 9,15 og 27 en með þeim 
lóðum hefur Reykjavíkurborg afhent 30.800 fermetra af umsömdum 80.000,- 

Þann 9. september 2024 var undirritaður viðauki III við samninginn, eins og honum var 
breytt með viðauka I og II.  Skv. 2. gr. viðauka III  skyldu lóðirnar G, H og I á 
deiliskipulagssvæði 2A og lóðir M og N á deiliskipulagssvæði 2C koma í hlut Þorpsins 6 
ehf. í stað lóðanna E, H, I, J, K, M og N.  Að öðru leyti skyldu ákvæði samnings dags. 22. 
mars 2007, sbr. viðaukar I og II halda gildi sínu í öllum atriðum. 

Breyting á skilmálum 

Með viðauka þessum („viðauki IV) eru aðilar sammála um og samþykkja fyrir sitt leyti, að 
Þorpinu 6 ehf. sé heimilt að framselja réttindi sín samkvæmt samningnum, sbr. 
breytingar sem gerðar hafa verið með viðaukum I-III, hvað varðar lóðir sem merktar 
eru M og N á deiliskipulagssvæði 2C til  Black Mountain ehf.   

Í þessu felst að Black Mountain ehf. skuldbindur sig gagnvart Reykjavíkurborg að 
undirgangast allar þær skyldur sem hvíla á Þorpinu 6. ehf. samkvæmt samningnum og 
viðaukum I og III  hvað lóðirnar M og N varðar.   



 

Black Mountain ehf. skal þannig standa skil á greiðslum vegna byggingarréttar á lóðunum 
M og N. Heildarfjárhæð á eftirstöðvum byggingarréttargjalds vegna allra lóðanna 
samkvæmt samningnum, sbr. viðauki I-III, er við undirritun þessa viðauka IV kr. 
1.664.867.937 m.v. vísitölu desember mánaðar (634,1). Miðað við heildarfermetrafjölda 
samkvæmt fyrirliggjandi deiliskipulag er verð fyrir hvern fermetra ofanjarðar (A+B) kr. 
33.839,-.  

Samhliða viðauka þessum undirrita aðilar nýja kvaðayfirlýsingu, til samræmis við það 
sem áður hefur verið um samið, sem þinglýst verður á lóðirnar þar sem fram kemur m.a. 
kvöð um allt að 20% íbúða á lóð skuli vera leiguíbúðir, stúdentaíbúðir, búseturéttaríbúðir, 
leiguíbúðir Félagsbústaða hf. og /eða íbúðir fyrir aldraða, og kaupréttur Félagsbústaða hf. 
á allt að 5% íbúða á hverri lóð á umsömdu verði. 

Með undirritun sinni staðfestir Black Mountain ehf. að hafa kynnt sér samninginn og 
viðauka hans.  

Kaupsamningur dags. 22. mars 2007 og síðari viðaukar I-III skulu að öðru leyti en að 
framan greinir halda gildi sínu í öllum atriðum. 

Viðauki þessi er gerður í þremur samhljóða eintökum og skal hver samningsaðili halda 
eftir einu eintaki. 

Aðilaskiptin voru samþykkt í borgarráði þann 23. janúar 2025. 

Samkomulag þetta er rafrænt undirritað. 

F.h. Þorpið 6 ehf. 

F.h. Eignasjóðs Reykjavíkurborgar 

F.h. Black Mountain ehf.  
 

 

 

 

 

 

  
  
 
 

 



 

Viðauki V  

við kaupsamning, dags. 22. mars 2007 og ásamt síðari viðaukum um lóðina 
Þórðarhöfða 4 í Reykjavík 

 

Þann 22. mars 2007 gerðu Eignasjóður Reykjavíkurborgar, kt. 621102-2220, sem seljandi, 
og Árland ehf., kt. 420307-3060, sem kaupandi, með sér kaupsamning um lóðina 
Þórðarhöfða 4 í Reykjavík, landeignanúmer L210891, um 46.208 fermetrar að stærð 
(„samningurinn“). 

Þann 21. júní 2019 var gerður viðauki við samninginn þar sem samningnum var breytt úr 
kaupsamningi um eignarlóð í samning um úthlutun á leigulóðarréttindum og kaup á 
byggingarrétti, auk þess sem ýmsar fleiri breytingar voru gerðar („viðauki I“). Í 2. gr. 
viðauka I kemur fram að viðauki I sé byggður á þeirri forsendu að samþykkt 
heildarbyggingarmagn á lóðum skv. 1. gr. verði um 80.000 brúttó fermetrar fyrir íbúða- og 
atvinnuhúsnæði (ofanjarðar) og þar af verði atvinnuhúsnæði að hámarki 20%.  

Þann 1. apríl 2020 var ritað undir yfirlýsingu um kvaðir á lóðinni Þórðarhöfða 4. 

Þann 13. janúar 2023 var undirritaður viðauki II við samninginn, eins og honum var breytt 
með viðauka I. Með viðauka II voru gerð aðilaskipti þannig að Þorpið 6 ehf. tók við öllum 
réttindum og skyldum Árlands skv. fyrrgreindum samningi, sbr. viðauki I. Jafnframt var 
gerð sú breytingu að Reykjavíkurborg fékk full umráð yfir svæðum sem fara undir 
borgarlínu, skólalóð og annað borgarland auk bragga sem standa á svæðinu.  Með 
viðauka II var jafnframt gert uppgjör vegna lóðanna Breiðhöfði 9,15 og 27 en með þeim 
lóðum hefur Reykjavíkurborg afhent 30.800 fermetra af umsömdum 80.000,- 

Þann 9. september 2024 var undirritaður viðauki III við samninginn, eins og honum var 
breytt með viðauka I og II.  Skv. 2. gr. viðauka III skyldu lóðirnar G, H og I á 
deiliskipulagssvæði 2A og lóðir M og N á deiliskipulagssvæði 2C koma í hlut Þorpsins 6 
ehf. í stað lóðanna E, H, I, J, K, M og N.  Að öðru leyti skyldu ákvæði samnings dags. 22. 
mars 2007, sbr. viðaukar I og II halda gildi sínu í öllum atriðum.  

Þann 11. febrúar 2025 var undirritaður viðauki IV við samninginn eins og honum var breytt 
með viðauka I, II og III. Þar voru aðilaskipti á lóðum M og N. Að örðu leyti gilda ákvæði 
samnings dags. 22. mars 2007, sbr, viðaukar I,II,III og IV halda gildi sínu. 

Breyting á skilmálum 

Með viðauka þessum („viðauki V“) eru aðilar sammála um og samþykkja fyrir sitt leyti, að 
Þorpinu 6 ehf. sé heimilt að framselja réttindi sín samkvæmt samningnum, sbr. breytingar 
sem gerðar hafa verið með viðaukum I-IV, hvað varðar lóðir sem merktar eru G og H á 
deiliskipulagssvæði 2A til Reys 4 ehf., kt. 461124-1190. 



Í þessu felst að Reys 4 ehf. skuldbinda sig gagnvart Reykjavíkurborg að undirgangast allar 
þær skyldur sem hvíla á Þorpinu 6 ehf. samkvæmt samningnum og viðaukum I og III hvað 
lóðirnar G og H varðar.  

Reys 4 ehf. skulu þannig standa skil á greiðslum vegna byggingarréttar á lóðunum G og H. 
Heildarfjárhæð á eftirstöðvum byggingarréttargjalds, miðað við vísitölu í mars 2025 er kr. 
409.228.171,- fyrir lóð G og kr. 402.682.962,- fyrir lóð H, samtals þannig kr. 811.922.871,-
Miðað við heildarfermetrafjölda samkvæmt fyrirliggjandi deiliskipulagi er verð fyrir hvern 
fermetra ofanjarðar (A+B) kr. 33.913,-. 

Samhliða viðauka þessum undirrita aðilar nýja kvaðayfirlýsingu, til samræmis við það 
sem áður hefur verið um samið, sem þinglýst verður á lóðirnar þar sem fram kemur m.a. 
kvöð um allt að 20% íbúða á lóð skuli vera leiguíbúðir, stúdentaíbúðir, búseturéttaríbúðir, 
leiguíbúðir Félagsbústaða hf. og /eða íbúðir fyrir aldraða, og kaupréttur Félagsbústaða hf. 
á allt að 5% íbúða á hverri lóð á umsömdu verði. 

Með undirritun sinni staðfesta Reys 4 ehf. að hafa kynnt sér samninginn og viðauka hans.  

Kaupsamningur dags. 22. mars 2007 og síðari viðaukar I-IV skulu að öðru leyti en að 
framan greinir halda gildi sínu í öllum atriðum. 

Viðauki þessi er gerður í þremur samhljóða eintökum og skal hver samningsaðili halda 
eftir einu eintaki. 

Aðilaskiptin voru samþykkt í borgarráði þann    . mars 2025. 

Samkomulag þetta er rafrænt undirritað.  

F.h. Þorpisins 6 ehf. 

F.h. Eignasjóðs Reykjavíkurborgar  

F.h. Reys 4 ehf.  

